
Anw, Mali gɔfɛrɛnaman ani Jɛkulu Murutilen minnu y’u bolonɔ bila bilasiralisɛbɛn na zuluyekalo tile 24 
san 2014 ; 
An faralen ɲɔgɔn kan Alize dugu kɔnɔ fɔkabɛnw siratigɛ la, i n’a fɔ a fɔra bilasiralisɛbɛn kɔnɔ cogo min, 
n’an bɛɛ sɔnna o bilasirlisɛbɛn kɔnɔko ma, ni bolonɔbila kɛra a la zuliyekalo tile 24 san 2014, walasa 
bɛnkan ka sɔrɔ basigi kuntaala jan kɔnɔ, n’o bɛ kɛ gɛlɛya fɛɛrɛ laban ye, gɛlɛya min tun bɛ kɔrɔnfɛmaraw 
kɔnɔ, n’o bε wele ko « Azawadi » ; 
 

An bɛ foli kεrεnkεrεnnen ni tanuni kε ka ɲɛsin Alizeri jamana ma, o min kɛra fɔkabɛnnaw ɲɛkun ye. Foli ni 
waleɲumandɔn bɛ ka taa nin jɛkulu ninnu ma : Afiriki TilebiyanfanJamanaw ka Sɔrɔ yiriwalitɔn ye, n’o ye 
SEDEYAWO / « CEDEAO » ye, Afiriki jamanaw ka Kelenyatɔn, Diɲɛselekenaani jamana hɔrɔnyalenw ka 
Tɔnba, n’o ye  ONI / « ONU » ye, Erɔpu jamanaw ka tɔnba ani silamɛw ka ɲɔgɔndɛmɛtɔnba n’o ye 
OSEYI / « OCI » ye. Foli ni waleɲumandɔn bɛ ka taa nin jamanaw fana ma : Burukina Faso, Murutani, 
Nizɛri, Nizeriya ani Cadi, n’olu fana bɛ fɔkabɛnnaww  fε.   
Fɛsɛfɛsɛli ɲεmajɔlen kεlen kɔ Mali gɛlɛyaw kan, kɛrɛnkɛrɛnnenya la, gɛlɛya minnu bε taakasegin na 
kɔrɔnfɛmaraw kɔnɔ ; 
 

 An bε cɛsirilen  ka gεlεya ninnu sababuw silatunu pewu ani ka bɛn lakika sabati, min sinsinnen bɛ  
jamana tariku kan, o min fana sinsinnen bε kelenya kan, jamanaden bɛɛ donni na da kelen fɛ bonya ni 
karama kɔnɔ, min bɛ kɛ ni bɛɛ danbe batoli ye, n’o ye Mali jamana taabolo ye ; 
An dalen don a la ko jamana ka taaɲɛ tɛ sabati ni jamanadenw ma fara ɲɔgɔn kan ka kɛ kelen ye, k’o 
sinsin taabolo kuraw kan, minnu bɛ jamana to a cogo la, ka jateminɛ kɛ hadamadenw toli la u danbe la 
ani ka jateminɛ kɛ jamana dugukoloko n’a sɔrɔko la ; 
An b’a dɔn ko Mali kɔrɔnyanfan ka kan ka yiriwa teliya la,  sɔrɔko, hadamadenyako ni dɔnko siratigɛ la, 
n’o ka kan ka kɛ ni fɛɛrɛ jɔnjɔnw  ye ; 
An b’a dɔn ko ko jamanamara ka kan ka tali kɛ kɔrɔnfɛmaraw ka tarikuw, u ka sekow n’u ka dɔnkow kan, 
tariku y’a jira k’olu minnu ye gɛlɛya caman sɔrɔ u ka ɲɛnamaya kɔnɔ ; 
An dalen b’a la ko lakana ka kan ka sabati, ka basigi ni hakilisigi jiidi an ka jamana kɔnɔ ani ka mara kɛ 
ka ɲɛ, jɛlenya, hadamadenw ka hakɛw batoli, kiiri kɛcogo ɲuman ani ɲangilibaliya kɛlɛli kɔnɔ ; 
An dalen b’a la ko jama hawuja walew ni kojuguba kɛ kɛlɛli ye wajibi ye ;  
An haminako ye Afiriki sariyasɛbɛnw ni diɲɛselekenaani sariyasɛbɛnw batoli ye ;  
K’an hakili to bɛnkansɛbɛn kɔrɔw ni gɛlɛyaw la,  minnu yera u waleyali n’u kɔlɔsili la ; 
An bɛnna ko minnu kan, olu filɛ: 

YƆRƆ I: SARIYAW, LAHIDUW ANI SARIYA  MINNU TARA  FƆƝƆGƆNKƆ ɲƐNABƆLI 

KUNTAALAJAN KƆNƆ KAMA 

Bolofara  1: Sariyaw ni lahiduw 

Sariyasen 1: Bilasiralisɛbɛn hakilina na, Fan fila mɔgɔw  y’a jira k’u bɛ nin sariya ninnu 

bato: 

a) Mali jamana ka kelenya batoli, jamana dugukolo toli a cogo la an’a ka 

yɛrɛmahɔrɔnya  batoli, ani ka jamana fanga kɛ demokarasifanga ye, bɛɛ b’i ka diinɛ 

sugandi min kɔnɔ; 

b) Ka seko ni dɔnko ani kanko bolofara caman lakodɔn ni k’u jiidi, ani ka 

jamanakɔnɔden bɛɛ jɔyɔrɔ don da la, kɛrɛnkɛrɛnnenya la musow ni denmisɛnninw 

taw, jamanajɔ walew la. 

c) Jamanadenw k’u yɛrɛw ka kow ɲɛnabɔ ni mara kɛcogo kura dɔ ye, min bɛ tali kɛ u 

haminankow kan; 

d) Ka Mali maraw yiriwali damakɛɲɛ ka tali kɛ u kelenkelenna  ka sɔrɔ nafabɔtaw la; 

e) Ka ban ka diyagoyalifanga  kɛ fɛlajira fɛɛrɛ ye ani k’a kɛ kumaɲɔngɔya ni fɔkabɛn 

fɔɲɔgɔnkɔw dilaanifɛɛrɛ ye; 

f) Ka hadamaden ka hakɛw, hadamaden danbe, yɛrɛya lakikaw ni sagoladiinɛdonw  

bato; 

g) Yuruguyurugu ni ɲangilibaliya kɛlɛli; 

h) Terorisimu, dorogufeere ani walejugukɛw (jamana kɔnɔ ani jamanaw ni ɲɔgɔn cɛ) 

dabilali; 

Sariyasen 2: Fan fila mɔgɔw ye lahidu ta ka nin bɛnkan in kɔnɔkow waleya, k’u ka kɛta kɛ  

o siratigɛ la. 

Sariyasen 3: Mali kolatigɛcakɛdaw bɛ labɛnw bɛɛ sabati ka nin bɛnkan kɔnɔkow waleyali 

jalatigɛ, k’o kɛ Fan fila mɔgɔw bɛɛ ka hakilifalenfalen kɔnɔ ani kɔlɔsiliijɛkulu ka dɛmɛ kɔnɔ. 

Sariyasen 4: labɛnba minnu latigɛra nin bɛnkan kɔnɔ, n’u bɛ waleya kelen-kelen Mali 

kɔrɔnfɛmaraw kɔnɔ, k’a sɔrɔ dankari ma kɛ jamana fan ni bɛnkanfɛɛrɛ kɛrɛnkɛrɛnnenw na. 

Nin labɛnw bɛ boli jamana mara tɔw kan. 

Bolofara 2: Fɔɲɔgɔn ɲɛnabɔli kuntaala jan sariyaw 

Sariyasen 5: Nin bɛnkan in kun ye ka basigi tilennen ni kuntaala jan sabati Mali kɔnɔ, n’o 

bɛ kɛ sababu ye ka bɛn sabati kεrɛfɛjamanaw kɔnɔ ani diɲɛ seleke naani jamanaw kɔnɔ. A  

bɛ tali kɛ fɔɲɔgɔn banni na pewu kumaɲɔgɔnya kɔnɔ, min sinsinnen bɛ nin ko ninnu kan: 
 

Azawadi tɔgɔ 

Azawadi tɔgɔ bɛ tali kɛ tiɲɛ na, hadamadenya, dɔnko, miirina kɔrɔma de kan, Mali 

kɔrɔnfɛmara jamaw  kafolen bɛ minnu na, n’olu ye jamana bolofaraw dɔw ye.  Nin 

welecogo forobafaamuyali min bɛ tali kɛ hadamadenya kan, ka kan ka kɛ bɛɛjɛbɛnkan ye, 

Mali jamana ka kelenya  batoli la.  
 

Fɛɛrɛ minnu kuntilennaw ye ka basigi ni kanbɛnni sabati jamana kɔnɔ 

Gɛlɛya banbali minnu cookora Mali jamana saheliyanfan fɛ, olu ka kan ka ɲɛɲini politiko 

sira fɛ. O la, bɛnkanlajɛba dɔ bɛna sigi furancɛwaati kɔnɔ, n’o bɛ kɔlɔsilijɛkulu ka dɛmɛ 

kɔnɔ, wa jɛkulu kelen o kelen sen bɛ don o la damakɛɲɛ kɔnɔ, walasa hakilifalen-falen 

dafalen ka kɛ Maliden bɛɛ ni ɲɔgɔn cɛ fɔɲɔgɔn sababuw kan. O barosigi b’a wasa don 

Azawadiko la. A ka kan ka fɛɛrɛw boloda, minnu b’a to Mali b’a ka gɛlɛya jugu wuli, k’a ka 

jamanaden kelen-kelen bɛɛ jɔyɔrɔ don ba la jamana baara la ani ka fɔkaben lakika sabati 

jamana kɔnɔ. Sariyasun dɔ bɛ labɛn min bɛ tali kɛ basigi, kelenya ani kanbɛnni kan 

jamana kɔnɔ; o bɛ kɛ bɛɛjɛbɛnkan kɔnɔ, walasa ka jateminɛ kɛ Mali ka foɲɔgɔnkɔ lahalaya 

bɛɛ la, k’a ka kelenya  n’a ka dugukolo kelenya waleya. 

  Fɛɛrɛ ninnu labɛkun ye mara kɛkoɲuman sabatili ye 

Ka fara fɛɛrɛ kofɔlen kɔrɔw kan, fɔɲɔgɔnkɔ ɲɛnabɔli k’a ban pewu, tɛ taa mara kɛcogo 

ɲuman kɔ, min bɛ jateminɛ kɛ sigidaw lahalayaw la n’olu bɛ tali kɛ nin fɛn ninnu kan : 

- kolatigɛcakɛdaw sigili waleya minnu bɛ sinsin sigidalakodɔnnenw kan, ni mɔgɔ 

sugandilenw b’olu kunna ; 

- ka mara kofɔlenw bila u yɛrɛw k’u ka kow ɲɛnabɔ, nka o bɛ sinsin yɛrɛmara sariya 

kan ; 

-  ka kɔrɔnyanfan mɔgɔw ta ka wasa jamana cakɛdaw  la ; 

- Demokarasifanga sinsinni ni kiiridaw lasɔrɔli nɔgɔyali ye kiiri kunkanmɔgɔw la ; 

- Ka kana ni lakanafɛɛrɛ dɔ waleya, min sinsinnen bɛ kelenya, bɛɛ sendonni ni  

jɔyɔrɔfa sariyaw kan ; 

- Jamanadenw sendonni lakika la, kɛrɛnkɛrɛnnenya la kɔrɔnfɛmɔgɔw, sigida 

lakananiko ɲɛnabɔli la ; 

- Ka kana tigilamɔgɔw bila ka taa jamana fɛn bɛɛ fɛ ; 

- Ka kɔrɔnfɛmaraw yiriwalicakɛda dɔ sigi senkan, kolatigɛjɛkulu dɔ ka ɲɛmɔgɔya 

kɔnɔ, min waleyali hukumu kɔnɔ, yiriwali taabolo kɛrɛnkɛrɛnnen labɛnna 

hadamadenya, dɔnkow ani jamana cogoyaw ni waati yɛlɛmaw siratigɛ. Yiriwalifɛɛrɛ 

musaka bɛ bɔ cakɛda dɔ fɛ min sigikun ye yiriwali kuntaala jan sabatili ye, n’o ka 

sɔrɔw bɛ bɔ jamana ni dɛmɛbagaw kun. 

- Diɲɛ seleke naani jamanaw ka lahidu tali ka nin bɛnkan kɔnɔkow waleya ni k’u bato, 

ani ka dɛmɛ kɛ o siratigɛ la, politikiko, teriyasira, nafoloko, baarakɛfɛɛrɛko ni 

baarakɛminɛnko la ; 

- waatifurancɛ dɔ bɛna bila bɛnkan in bolonɔbilalen kɔ.     

 

YƆRƆ II : POITIKIKOW NI JAMANA JƆSENKOW 

Bolofara 3 : Jamana jɔsenko hukumu ani dugukolo labɛnko kura 

Sariyasen 6 : Fan fila mɔgɔw ye lahidu ta ka josen labɛnnen dɔ waleya min b’a to 

kɔrɔnfɛmɔgɔw, fasodenɲumanya kɔnɔ, k’u yɛrɛw ka kow ɲɛnabɔ, ka tali kɛ yɛrɛmara kan 

ani ka jɔyɔrɔba di o yɔrɔ mɔgɔw ma jamana ka cakɛdaw kɔnɔ. Labɛn minnu latigɛra o 

hukumu kɔnɔ, olu filɛ : 

Sigida kɔnɔ : 

- Mara koɲɛnabɔbulon dɔ sigilen bɛ mara kɔnɔ, min sugandira bɛɛkawote senfɛ ; se  ni 

sɔrɔ caman bɛ labila o ka bolo kan ; fanga fana bɛ bila a ka bolo kan kiiriko ni marako 

siratigɛ la, wa baarakɛnafolo fana bɛ bila a ka bolo kan. 

-  Malidenw, kɛrɛnkɛrɛnnenya la kɔrɔnfɛmɔgɔw, b’u yɛrɛ ka kow ɲɛnabɔ o hukumu kɔnɔ  

yɛrɛmara sariya siratigɛ la ; 

- Sariyatabulon peresidan bɛ sugandi  bɛɛjεkalata senfɛ. Ale de ye fangabonda ni mara 

ɲɛmɔgɔ ye mara kɔnɔ ; 

- Latigɛlijɛkuluw bɛ Serekiliw ni kominiw kunna (serkili kolatigɛjɛkulu ni komini 

kolatigɛjɛkulu) minnu fana bɛ sugandi bɛɛkawote senfɛ, birow fɛ, minnu bɛ kolatigɛ 

jɔyɔrɔ fa ; olu ka ɲɛmɔgɔya bɛ sεrikili kolatigɛjɛkulu peresidan ani mɛri sugandilen 

bolo ; 

- Mara bɛɛ yamaruyalen bɛ k’u sagolatɔgɔ ta min yamaruyara fangabonda fɛ n’o bɛ kɛ 

maraw lataamani sariyaw kɔnɔ. 

Jamana kɔnɔ 

- Ka sariyatabulon filanan sigili taabolo lakuraya ani k’a waleya, n’a bɛ fɔ o ma ko 

« SENA », jamana ka kɔnsɛyew walima a mana kɛ welecogo fɛn o fɛn ye, min bɛ 

sanga don a ka siya n’a ka kɛta la, ani k’a kɛ cakɛda ye min ka baaraw n’a kɔnɔko bɛ 

nin bɛnkan kuntilennaw jiidi ; 

- Ka jamanadenw seli nɔgɔya sariyatabulonba la ni wotekɛyɔrɔw cayali ye jamana kɔnɔ 

walima ni fɛɛrɛ lakika wɛrɛw ye ; 

- Ka fɛɛrɛ tigɛ cogo min, laadalamaakɔrɔbaw, musow ni denmisɛnninww bɛ don 

marabolow tɔgɔlabulon kɔnɔ ; 

- Ka jɔyɔrɔ di kɔrɔnfɛmɔgɔ caman ma kolatigɛcakɛdaw ni forobacakɛdaw  la (kɛlɛjama ni 

marabondaw la) . 

Bolofara 4 : Fangaw  ni sew tilacogo 

Sariyasen 7 : Fan fila mɔgɔw bɛnna a kan ko jɔyɔrɔw ni baaraw ka kan ka tila jamana ni 

sigida lakodɔnnenw cɛ, walasa ka jateminɛ kɛ fasodenw ni sigidalamɔgɔw haminankow la. 

Sariyasen 8 :  Maraw bɛ se ka latigɛli kɛ nin ko ninnu kan, sariya hukumu kɔnɔ : 

a) sɔrɔ, hadamadenya ni dɔnko yiriwali porogaramu n’a bolodali 

b) dugukolo labɛnni ; 

c) forobabaarakɛminɛnw ni hadamadenya sabatilicakɛdaw sigili n’u ɲɛnabɔli 

(dugumakalan ni baaradegekalan, kɛnɛya, lamini, dɔnko, siraw, 

kunnafonidiminɛnw,  minnu bɛ mara ka bolo kan, kuranko, jiko ni saniyako) ; 

d) sɛnɛ, baganmara, mɔnni, kugokɔnɔfɛnw tɔpɔtɔli, donitaw, jago, isiniw, 

bololabaara, turisimu, donitaw maraw ni ɲɔgɔn cɛ ; 

e) baarakɛnafolo ni sɔrɔw ni musakaw  jatebɔsɛbɛnw mara kɔnɔ ; 

f) Nisɔngɔ ni sɔrɔw  latigɛli n’u waleyali ka tali kɛ jamana ka jateminɛnen 

pereperelatigɛlenw kan ; 

g) takisikow ɲɛnabɔcakɛdaw ; 

h) bolomadɛmɛwari sɔrɔli ; 

i) diinɛw sagoladonni 

j) jɛɲɔgɔnya walanwalannen ni filaninteriya 

k) jamana lakanani ni kasaraw tɔpɔtɔli 

Sariyasen 9 : Sigidalakodɔnnenw ka jalatigɛliw bɛ waleya n’u lakodɔnna ani n’u lasera 

jamana tɔgɔlamɔgɔ ma. Sew tilali latigɛlen bɛ sariya fɛ, minnu ka kan ka lase 

sigidalakodɔnnenw ma, ka tali kɛ politikifangaw dan sigili kan. 

Bolofara 5 : Jamana tɔgɔlamɔgɔ sigili ni baaraw kɛcogo sɛgɛsɛgɛli 

Sariyasen 10 : Jamana b’a tɔgɔlamɔgɔ kelen sugandi  sigidalakodɔnnenw kɔnɔ, walasa ka 

forobanafa lakana. O la, a bɛ gɔfɛrɛnaman ka taabolo ɲɛfɔ porozɛbaw kan, ka sɔrɔ ni 

hadamadenya yiriwalifɛɛrɛw ni dugukolo labɛnni baaraw nɔgɔya. 

Sariysen 11 : Jamana tɔgɔlamɔgɔ bɛ baaraw kɛcogo sɛgɛsɛgɛ, n’olu bɛ tali kɛ 

sigidalakodɔnnenw ka sɛbɛnw dilanw kan. O sɛgɛsɛgɛli kɛcogow pereperelatigɛlen bɛ 

sariya fɛ. 

Sariyasen 12 : Fan fila mɔgɔw bɛnna a kan ka jamana ni maraw ka ɲɔgɔnye kɛ fɛn 

damadɔw kan, k’a sɔrɔ dankari ma kɛ jamana ka kɛtaw la. O kow ye : 

- yiriwaliporozɛw waleyali minnu latigɛra jamana ni forobacakɛdaw  walima 

kɛnyɛrɛyecakɛdaw fɛ nin mara ninnu kɔnɔ. 

- kungokɔnɔsɔrɔw nafabɔli, kɛrɛnkɛrɛnnenya la dugujukɔrɔnafolow ; 

- fɛn o fɛn, n’o bɛ tali kɛ nin bɛnkan in kan. 

Bolofara 6 : baarakɛnafolo ni fɛɛrɛw 

Sariyasen 13 : Farankan min ka kan ka kɛ ka tali kɛ takisiw, sigida nisɔngɔw sarataw hakɛ 

pereperelatigɛli kan, i n’a fɔ a fɔra cogo min nin bɛnkan in sariyasen 8 nan kɔnɔ, mara 

kelen o kelen bɛ se k’a ka nisɔngɔ sarata latigɛ ka tali kɛ a ka sɔrɔcakɛda n’a ka yiriwali 

kuntilennaw kan sariya hukumu kɔnɔ. 

Sariyasen 14 : Jamana ye lahidu ta, ka jamana ka sɔrɔw 30%  dilifɛɛrɛ dɔ waleya 

sigidalakodɔnnenw ma sanni san 2018 cɛ, ka sinsin damakɛɲɛni kan tilali senfɛ, nka 

jateminɛ kɛrɛnkɛrɛnnen bɛ kɛ kɔrɔnfɛmaraw  la, ka tali kɛ dalilu latigɛtaw kan. 

Sariyasen 15 : Jamana bɛ hakɛ dɔ di sigidalakodɔnnenw ma, nafolow la minnu bɛ sɔrɔ u 

ka sigidaw sɔrɔw nafabɔli la, kɛrɛnkɛrɛnnenya la, dugujukɔrɔnafolow, ka tali kɛ dalilu 

latigɛtaw kan. 

 Sariyasen 16 : Jamana ye lahidu ta  :   

- ka sigidalakodɔnnenw ka sew di u ma ; 

- ka sigidalakodɔnnenw ka forobabaara kanu don mɔgɔw la, kɛrɛnkɛrɛnnenya la, Mali 

kɔrɔnfɛmaraw la ; 

- ka baarakεlaw tali nɔgɔya sigidalakodɔnnenw ka forobabaarala la,  mɔgɔ tataw fanba 

ka kɛ kɔrɔnfɛmaraw mɔgɔw ye. 

YƆRƆ III : KANAKO  NI  LAKANAKO 

Bolofara 7 : Taabolobaw 

Sariyasen 17 : kana ni lakanako minnu filɛ nin ye, bɛ ɲɛnabɔ  nin sariyaw de ye : 

- wolomani kana kɛ sɔrɔdasicɛta la, jamanaden bɛɛ ka don sɔrɔdasiya ni lakanajɛkuluw 

la ; 

- ka kɛlɛjama ni lakanajama kɛ kelen ye, k’o ɲɛmɔgɔya di jamana ma ; 

- sɔrɔdasiw ni lakanakɛlaw bilali ka taa Mali fan bɛɛ fɛ dɔɔnin-dɔɔnin ; 

Bolofara 8 : maramafɛntigiw farali ɲɔgɔn kan yɔrɔ kelen na, u tali jamana kɛlɛjama  la, 

kɛlɛkɛminɛnw  minɛni u la, baara dili u ma  

Sariyasen 18 : maramafɛntigiw kafoli ɲɔgɔn kan yɔrɔ kelen na, o kun ye ka kɛlɛkɛdenw 

latɔmɔ minnu bɛ se ka don kɛlɛjama kɔnɔ walima DEDEYƐRI « DDR » porogaramu kɔnɔ. 

O taabolo bɛ kɛ ni waleyaw sigilen de ye sariya kɔnɔ ni MINISIMA ka dɛmɛ ye. 

Sariyasen 19 : Fan fila mɔgɔw bɛnna a kan ka baarabolo dɔ sigi DEDEYƐRI « DDR »  

kama, n’o kɔnɔmɔgɔw bɛ kɛ gɔfɛrɛnaman ni jɛkuluw murutilenw mɔgɔw ye. O baarabolo bɛ 

baara kɛ nin bɛkan in kɔlɔsilijɛkulu ka jɛɲɔgɔnya kɔnɔ. 

Sariyasen 20 : Donni ni DEDEYƐRI « DDR » bɛ kɛ ka bɛn ni maramafɛntigiw ka 

faraɲɔgɔnkan ye ; u bɛ ta baaradaw la i n’a fɔ sɔrɔdasiya, walima ka baara d’u ma u ka 

yɛrɛta siratigɛ la . DEDEYƐRI « DDR » bɛ tali kɛ kɛlɛkɛcɛ kɔrɔw cɛla, minnu farala ɲɔgɔn 

kan  n’u ma sɔrɔ tali la. 

Bolofara 9 : Sɔrɔdasiw ni lakana tigilamɔgɔ laseli jamana fan bɛɛ fɛ  

Sariyasen 21 : kɛkɛlɛcɛw ni lakana tigilamɔgɔw  talenw bɛ lataa jamana fan bɛɛ fɛ ; nka o 

bɛ kɛ dɔɔnin-dɔɔnin k’a daminɛ bɛnkasɛbɛn bolonɔbiladon na, kɔrɔnfɛmara bɛɛ kɔnɔ. O 

baara bɛ kɛ MƆKU « MOC » ni MINISIMA « MUNISMA) » ka ɲɛmɔgɔya kɔnɔ.  

Sariyasen 22 : kɔrɔnfɛmara mɔgɔw  caman ka kan ka ye kɛlɛkɛcɛ tilatilalenw na, wa 

ɲɛmɔgɔya fana bɛ d’u ma, walasa ka dannaya sinsin ani ka maraw ka lakanako sabati. 

Bolofara 10 : Yɛlɛma donni sɔrɔdasiw ni kana tigilamɔgɔw ka kow la 

Sariyasen 23 : Fan fila mɔgɔw bɛnna a kan ka yɛlɛma waleya jamana ka lakanako la, ka 

tali kɛ kɛwale kɔrɔw  la ani k’i sinsin farafinna tɔnba ni diɲɛ seleke naani tɔnba ka 

sariysɛbɛnw kan. 

Sariyasen 24 : Gɔfɛrɛnaman n’a jɛɲɔgɔnw ka dɛmɛ kɔnɔ, fɛɛrɛ bɛɛ tigɛ lakanacakɛdaw 

sigili waleyali kama, cakɛda minnu bɛ se ka jamana lakanabaaraw  ɲɛnabɔ ani k’a jɔyɔrɔ fa  

mara lakanako jiidi la. 

Sariyasen 25 : Fan fila mɔgɔw bɛnna a kan ka jɛkuluba barikama dɔ sigi lakanako kama, 

sigidajɛkuluw kelenkelenna bɛ don jɛkulu min kɔnɔ walasa ka miiriya dafalen ta lakanako 

kuntilenna kura kan, ka tali kɛ sigidaw, maraw ni jamana ani diɲɛ seleke naani daliluw 

jɔnjɔnw  kan. 

Sariyasen 26 : Lakana sabatilijɛkuluba bɛ laɲiniw kɛ  mɔgɔw sugandilicogow kan jɔdaw la, 

walasa ka bɛn sinsin ani ka jɔyɔrɔw fa baaraɲɛdɔn kɔnɔ. 

Sariyasen 27 : Yɛlɛmani donni sɔrɔdasi ni kana tigilamɔgɔw ka kow la hukumu kɔnɔ, 

polisijɛkulu dɔ bɛ sigi senkan min bɛ bila sigidalakodɔnnenw  ka mara kɔnɔ, u ka 

polisikomago kama.   

Sariyasen 28 : Sigida lakanani bilasiralijɛkulu dɔ, ni jamana, mara, sigidaw ni 

sigidalamɔgɔw fangabondaw ni  tɔgɔdalamɔgɔw bɛ min na, o bɛ sigi senkan ka bila sigida 

ɲɛmɔgɔ ka mara kɔnɔ. 

Bolofara 11 :  Binkanni kɛlɛli 

Sariyasen 29 : Fan fila mɔgɔw ye lahidu ta ka terorisimu  n’a bolofaraw bɛɛ kɛlɛ n’o ye 

mɔgɔfaga bolodalen ni dorogufeere ye. 

Sariyasen 30 : Fan fila mɔgɔw bɛnna a kan ka kɛlɛbolo kɛrɛnkɛrɛnnenw sigi senkan 

walasa ka terorisimu ni mɔgɔfaga bolodalenw kɛlɛ. 

 

YƆRƆ IV : HADAMADENYA, SƆRƆ ANI DƆNKO YIRIWALI 

Bolofara 12 : Yiriwali fɛɛrɛ kɛrɛnkɛrɛnnen  

Sariyasen 31 : Fan fila mɔgɔw bɛnna a kan ko jamana ka kan ka yɛlɛma don sigida yiriwali 

taabolo la walasa sigidalakodɔnnenw ka yamaruya k’u ka yiriwalifɛɛrɛw labɛn jɛɲɔgɔnya 

taabolo kɔnɔ, min bɛ tali kɛ sigida sɔrɔko n’a dɔnko kan ani ka kow jatebɔsɛbɛnw dantigɛ 

jɛlenya la fan bɛɛ fɛ. 

Sariyasen 32 : Mara fila walima mara wɛrɛw bɛ ka bolokɔrɔbaarayɔrɔ lakikaw sigi senkan, 

nka o bɛ kɛ i n’a fɔ  sariya y’a pereperelatigɛ cogo min, walasa k’u sɔrɔsiraw ni 

hadamadenyasiraw yiriwali jiidi, ka tali kɛ u ka sew kan i n’a fɔ o ɲɛfɔlen bɛ cogo min 

bɛnkan in kɔnɔ. 

Sariyasen 33 : Kɔrɔnfɛmaraw yiriwalicakɛda dɔ sigira, min bɛ bilasiraljjɛkuluu dɔ ɲɛmaaya 

kɔnɔ ; o bilasiralijɛkulu kɔnɔmɔgɔw ye mara kolatigɛbulon tɔgɔlamɔgɔw ye, minnu ka baara 

ɲɛsinnen bɛ baara  ni  fɛɛrɛw tilali ma dɛmɛɲɔgɔnya hukumu kɔnɔ, walasa  sɔrɔ ni fɛn 

wɛrɛw ka  yiriwa. 

Sariyasen 34 : Yiriwalifɛɛrɛ kɛrɛnkɛrɛnnen dɔ labɛnna cakɛda in kama jɛkuluw ni 

gɔfɛrɛnaman fɛ, jɛɲɔgɔnw ka dɛmɛ kɔnɔ ; a musaka bɔbaga ye waribɔkɛsu  dɔ ye, min 

bilala senkan yiriwali kuntaala jan kama. 

Sariyasen 35 : Fɛɛrɛ labɛnkun ye ka kɔrɔnfɛmaraw  ka yiriwali taamasiyɛn ni mara tɔw ta 

damakɛɲɛ ; o bɛ waleya san 10 fo san 15 kuntaala kɔnɔ. A waleyali kɔlɔsili bɛ kɛ   

bilasiralijɛkulu de fɛ, baarakɛcakɛdaw ni fangabondaw ka dɛmɛ kɔnɔ. 

Sariyasen 36 : Fan fila mɔgɔw bɛnna a kan, bɛnkan in kɔlɔsilijɛkulu ka ɲɛmaaya kɔnɔ, ka 

kiimɛnijɛkulu dɔ sigi senkan Mali kɔrɔnyanfan fɛ, walasa ka haminakow dantigɛ gɛlɛyaw 

banni kama teliya la, ka dɔ bɔ faantanya barika la ani ka yiriwali sabati yɔrɔ kɔnɔ.  O baara 

bɛ kɛ kalo saba kɔnɔ, bɛnkansɛbɛn bolonɔbilalen kɔ. A bɛ ɲini diɲɛ waribonba fɛ, Afiriki 

jamanaw yiriwalibanki, n’o ye BADI / « BAD » ye, ani silamɛw ka yiriwalibanki, n’o ye BIDI 

« BID » ye, u ka dɛmɛ kɛ baara in waleyali la, gɔfɛrɛnaman, diɲɛ cakɛdabaw ani yɔrɔ 

yiriwata mɔgɔw ka hakilifalenfalen kɔnɔ. 

Sariyasen 37 : Wariɲinilajɛba bɛ sigi senkan kalo fila, yiriwalifɛɛrɛ kɛrɛnkɛrɛnnen dilannen 

kɔ. Lajɛ bɛna bilankɔrɔkɛsu dɔ sigi yiriwali kuntaala jan kama, min bɛna kɛ yiriwalifɛɛrɛ 

kɛrɛnkɛrɛnnen  musakaminɛn ye. 

 Bolofara 13 : Wulikajɔ ka ɲɛsin kɔrɔnfɛmaraw yiriwali ma. 

Sariyasen 38 : Kɔrɔnfɛmaraw yiriwali cakɛda bɛ jamana ka dɛmɛ sennateli sɔrɔ i n’a fɔ 

bɛnkan in y’a pereperelatigɛ cogo min. 

O la, fɔkabεn bɛnna a kan ka fɛɛrɛw bɛɛ waleya, waati surunnin, wari hakɛlama ani waati 

jan kɔnɔ, minnu kofɔra farankan kɔnɔ, n’o bɛ tali kɛ sɔrɔ, dɔnko, seko ani hadamadenyako 

yiriwali kan. 

Kɔlɔsilijɛkulu ka ɲɔgɔnye fɔlɔw senfɛ, gɔfɛrɛnaman bɛna sɛbɛn dɔ dantigɛ, min b’a ka 

lahidu talenw pereperelatigɛ o hukumu kɔnɔ, a b’a fɛ ka fɛɛrɛ minnu waleya ani lahiduw 

tiimɛni bolodasɛbɛn labɛnni i n’a fɔ bɛn kɛr’o kan cogo min, nin dakun ninnu siratigɛ la : 

- hadamadenya sabatilicakɛdaw ; 

- baarakɛlaw  yiriwali ni se dili ye u ma; 

- cikɛbaaraw yiriwali (sɛnɛ, baganmara ani baara minnu ɲɛsinnen bɛ baganw marali 

n’u tɔpɔtɔli ma) ; 

- sirabadilanw walasa ka taakasegin nɔgɔya kɔrɔnfɛmaraw kɔnɔ; 

- dugujukɔrɔnafolo ni tileyeelenkuran ; 

- baarako, kɛrɛnkɛrɛnnenya la musow, denmisɛnninw ni kɛlɛkɛcɛkɔrɔ ka baarako ; 

- nafasɔrɔcakɛda sigili sigida la ; 

- ka sɔrɔsiraw dayɛlɛ mɔgɔw ye, minnu kɔseginna u faso la, minnu y’u sigiyɔrɔ bila 

ani dɛsɛbagatɔ wɛrɛw.  

- bololabaara,  « turisimu », jago ni kunnafonidi ; 

- kalan ni ladamuni. 

Sariyasen 39 : Fan fila mɔgɔw bɛnna a kan, min ye kalanko ni dɔnko siratigɛ ye, ka nin 

fɛɛrɛ ninnu tigɛ : 

- ka kalan porogaramuw dilan ka  bɛn maraw ka hadamadenya ni dɔnkow ma ; 

- ka sigidaw  kanw  ni sεbεnnicogow yiriwa ; 

- ka kalan kun fɔlɔ ni kun filanan sinsin, o la, jateminɛ bɛ kɛ bɛɛ sendonni kalan na  ; 

- Ka sanfɛkalan cakɛdaw dayɛlɛ ; 

- Ka dɔnkoyiriwalisow  ni  fεnkɔrɔmarayɔrɔw (mizew) dayɛlɛ maraw kɔnɔ ; 

- Ka nin maraw ka dɔnkow jiidi, sigida la, mara kɔnɔ ani jamana ni diɲɛ kɔnɔ. 

Sariyasen 40 : Mara yiriwalicakɛda dɔ bɛ dayɛlɛ mara bɛɛ kelenkelenna kɔnɔ walasa ka 

maraw ka sew sinsin baarako siratigɛ la, min bɛ kɛ sababu ye ka gɔfɛrɛnaman ka lahidu 

talenw tiimɛni kiimɛ; 

Cakɛda kura in bɛ maraw/jamana ka marabonda de kɔnɔ, a ɲɛmɔgɔya bɛ mara 

kɔlatikɛbulon peresidan de bolo ; 

Sariyasen 41 :  Maraw ni jamana kɔnɔ, bɛnkanporogaramuw bɛ dilan baara caman 

porogaramuw sigili kama, jamana ka wajibiyaw  kɛli sariya kɔnɔ, sɔrɔ ni hadamadenya 

yiriwali hukumu kɔnɔ. 

Sariyasen 42 : Jamana ye lahidu ta ka sigidalamɔgɔw sendon sɔrɔw ni 

bolomadɛmɛnafolow ɲinini n’u labaarali la, minnu bɛ sɔrɔ sigida sɔrɔw ɲinini n’u nafabɔli la, 

jɛɲɔgɔnya walanwalannen sɔrɔw  ani bɛnkan minnu latigɛra jamana fɛ, sɔrɔko siratigɛ la. 

Sariyasen 43 : Jamana ye lahidu ta ka jɛɲɔgɔnyaporozɛw yiriwa, miinnu miiriya tara sigida 

la. Fɛɛrɛw bɛ tigɛ ka sigidalakodɔnnenw sendon bɛnkanjuruw ni yiriwali dɛmɛ labɛnni, 

kuncɛli ni waleyali la. 

Sariyasen 44 : Yiriwaliporogaramuw lajɛli bɛ kɛ dɛmɛɲɔgɔnw fɛ nafoloko siratigɛ la, 

kɔlɔsilijjɛkulu ka ɲɛmɔgɔya kɔnɔ. 

Sariyasen 45 : Dɛmɛbaga fɛn o fɛn ye taabolow labɛn walima ye miiriyaw ta saheli kama, 

a ɲininen b’olu fɛ u  k’u ka kɛta fɔlɔ bɛn Mali kɔrɔnfɛmaraw haminankow ma ani nafa min 

bɛ basigi ni lakana sabatili ma nin mara ninnuu kɔnɔ. 

YƆRƆ V : FƆKABƐN, KIIRIKO ANI HADAMADENYAKOW 

Bolofara 14 ; Fɔkabɛn ni kiiriko 

Sariyasen 46 : Fan fila mɔgɔw bɛnna a kan ka fɔkabɛn lakika yiriwa, min sinsinnen bɛ nin 

kow kan : 

- Sariyasun dɔ labɛnni bɛn, kelenya ni fɔkabɛn kama ; 

- laadalakiiritigɛfɛɛrɛw bilali senkan walasa « tiɲɛ ɲini, kiiriko ni fɔkabɛn » 

koɲɛnabɔkulu ka ɲɛnamaya ; 

- Baarajɛkulu dɔ sigili yurugyuruugu kɛlɛli kama ani forobanafolo denjuguya dumuni ; 

- sɛgɛsɛgɛlijɛkulu dɔ sigili, min ka baara bɛ ɲɛsin kɛlɛ laadaw n’a sariyaw sɔsɔli, 

mɔgɔfagawalew, silatunufagali, binkanniw cɛnimusoya siratigɛ la, ani 

sariyasɔsɔwale wɛrɛw ka ɲɛsin hadamaden ka josariyaw ani diɲɛ kɔnɔ 

hadamadenyako sariyaw ma Mali jamana fan bɛɛ fɛ. 

- sɔn ka kɛ a ma ko yafa tɛ se ka kɛ kɛlɛ laadatiɲɛ n’a sariyasɔsɔ ni hadamadenya 

silatununifagaliw  ma cogo si la, wa fan bɛɛ mɔgɔw ka sɔn fana u ni sɛgɛsɛlijɛkuluba 

ka jɛ k’o baara kɛ ; 

- yafa tɛ se ka kɛ kɛlɛ laadatiɲɛbagaw n’a sariyasɔsɔbagaw ni kojuguba kɛ ka ɲɛsin 

hadamadenya ma ani hadamaden ka hakɛw sɔsɔlibaga juguw, ɲangata sen bɛ 

minnu na ka sin musow, npogotigininw ni denmisɛnninw ma fɔɲɔgɔnw senfɛ ; 

- kiiritigɛfanga dili donni walasa ka sariya bolili waleya jamana fan bɛɛ fɛ ; 

- lahidu tali ka yɛlɛma don kiiriko la walasa kiiri kunkankomɔgɔw ni kiiridaw bɛ gɛrɛ 

ɲɔgɔn na, k’a sew jiidi, ka dansigi ɲangilibaliya la ani ka laadalasariyaw labaara 

kasɔrɔ dankari ma kɛ jamana sariya la ; 

- kiiriko dɛmɛni  ni kiiri  kunnafoniko forobayali fasodenw ka hakɛw kan ; 

- ka kalan nafama jiidi kiiriko baarakɛla bɛɛ ye, fo ka se silamɛdiinɛ sariyatigiw ma ; 

- fanga kura ka di silamɛdiinɛ sariyatigiw jɔyɔrɔ ma jamana kiiriko la, janko jamakuluw 

cɛ fɔkabɛn na wasa jate ka boli laadaw ni diinɛ taabolow kan ; 

- laadalafangaɲɛmɔgɔw jɔyɔrɔ sankɔrɔtali n’u ka musakaw tali ye ani siyalakow 

labɛncogow mɔgɔw ni ɲɔgɔn cɛ ; 

Bolofara 15 : Hadamadenyakow 

Sariysen 47 : Fan fila mɔgɔw ye lahidu ta ka sababuw waleya, minnu bɛ mɔgɔ bolilenw 

seginni n’ u bisimilali nɔgɔya ani ka fɛɛrɛ tigɛ u ka musakako la, ka tali kɛ Afiriki ni diɲɛ 

sariyasɛbɛnw kan ani afiriki bɛnkansɛbɛnba min tara san 1969, o min bɛ ɲanimabolibagaw 

ka gɛlɛyaw ɲɛnabɔ, ani Kanpala bɛnkansɛbɛn min tara san 2009, n’o bɛ kuma mɔgɔw 

lakanani kan, mɔgɔ minnu y’u sigiyɔrɔ bila afiriki kɔnɔ. 

Sariyasen 48 : Fan fila mɔgɔw b’a ɲini cakɛdaw ni hadamadenw dɛmɛnijɛkuluw fɛ u ka 

kɛtaw kɔkɔrɔdon minnu bɛ ɲanimabolibabagaw seginni, u bisimilali ani u ka baarasɔrɔ 

teliman nɔgɔya. 

Sariysen 49 : Fan fila mɔgɔw ye lahidu ta ka sariyaw yiriwa ani k’u bato, sariya minnu bɛ 

tali kɛhadamadenya ni tilennenya kan, n’olu ye hadamaden dɛmɛniwale taalan ye. U ye 

lahidu ta fana ka mɔgɔw ɲangi, minnu bɛ nin dɛmɛ kɛ tɔgɔɲininan ye politikiko, 

sɔrɔ walima sɔrɔdasiko siratigɛ la, ka dɛmɛnicakɛdaw lasɔrɔli nɔgɔya ani ka mɔgɔw 

ka lakanako sabati.  

 YƆRƆ VI : WAJIBIYAW NI DƐMƐ 

Bolofara 16:  Fan bɛɛ  mɔgɔw ka kɛtaw 

 Sariyasen 50 : Fan fila mɔgɔw y’a dɔn ko wajibiya fɔlɔ min bɛ bɛnkan sabatili la, o ye 

kankelentigiya ye, u ka dannaya n’u ka lahidutigiya, ka bɛnkan in kɔnɔko bato ani k’a 

labɛnw bɛɛ waleya, u ka jamana ka bɛn nafa kama, ani basigi, lakana ni hakilisigi  sabatili 

Mali kɔnɔ ani kɛrɛfɛjamanaw kɔnɔ. 

Sariyasen 51 : Fan fila mɔgɔw b’a ɲini politikitɔnw  ni sigidajɛkuluw fɛ, kɛrɛnkɛrɛnnenya la 

musow ni denmisɛnninw ka jɛkuluw, kunnafonidisow, laadalakunnafonidilaw, 

laadalaɲɛmɔgɔw ni diinɛɲɛmɔgɔw, u ka dɛmɛ kɛ bɛnkan kuntilennaw sabatili la. 

Bolofara 17 : Fɔkabɛnnaw jɔyɔrɔ 

Sariyasen 52 : Fɔkabɛnnaw, n’olu ka ɲɛmɔgɔya bɛ Alizeri bolo, olu de ye bɛnkan ni labɛnw  

batoli seere ye jɛkulu fila fɛ. O la, a : 

- bɛ to ka tɛmɛ n’a ka fɔkabɛnbaara ye ; 

- bɛ jɛkuluw laadi, n’o kun bɛ, waleyali hukumu kɔnɔ ; 

- b’a jɔyɔrɔ fa ni  gɛlɛya donna bɛnkan kuuntilenna sabatiliko la. 

Sariyasen 53 : cɛfɔli bɛ kɛ sababu ye ka bɛnkan waleyali  ni Mali dɛmɛni wulikajɔ 

kɔkɔrɔdon diɲɛ kɔnɔ. 

Bolofara 18 : Diɲɛselekenaani mɔgɔw  jɔyɔrɔ 

Sariyasen 54 : Diɲɛselekenaani mɔgɔw ye nin bɛnkan in batoli seere ye; o la, u cɛsirilen 

don k’o baaraw  senkɔrɔmadondon, kɛrɛnkɛrɛnnenya la : 

-  diɲɛselekenaani tɔnba, Afiriki Tɔnba, Erɔpu Tɔnba, Silamɛw ka Tɔnba, ni jɛɲɔgɔn 

wɛrɛw, ye lahidu ta ka bɛnkan in waleyali kɔkɔrɔdon ; 

- Afiriki Tɔnba bolofara min ɲɛsinnen bɛ basigi ni lakanako ma ani diɲɛselekenaani tɔnba 

ka bolofara min ɲɛsinnen bɛ lakanako ma, a ɲininen bɛ olu fɛ u ka dɛmɛ don bɛnkan in 

ma, ani k’a kɔlɔsili kɛ a waleyaliko la ; ani fana, ka ɲangilifɛɛrɛw dabali, mɔgɔw kama, 

minnuu b’a fɛ ka gɛlɛya don lahidu talenw waleyali la ; 

- A ɲininen bɛ diɲɛselekenaani mɔgɔw fɛ, u ka bɛnkan waleyali bilasira ni wariko, 

baarakɛfɛɛrɛ ni baarakɛminɛn ye bɛnkan, DEDEYƐRI « DDR », ƐSIYƐSIYƐRI « SSR » 

ni binkanni kɛlɛli  tɛ taa waleyali  minnu kɔ ; u ka kan k’u jɔyɔrɔ fa nafolobɔko la, min jate 

minɛna ; o la, u b’u wasa don lajɛba la, min bɛ kɛ bɛnkan waleyali nafoloɲini kama. 

Sariyasen 55 : Fan fila mɔgɔw ye ŋaniya ta ka jamanadenw ni diɲɛselekenaani baarakɛlaw 

ka baaraw kiimɛ ni k’u kɔlɔsi. 

Sariyasen 56 : MINISIMA, diɲɛselekenaani tɔnba ka cakɛdaw ni porgaramuw ani jɛkulu fɛn 

o fɛn, ka kan ka jɔyɔrɔ min ta ani a ka kan ka bolomadɛmɛ nafama min kɛ bɛnkan in 

waleyali hukumu kɔnɔ, olu bɛ tali kɛ waati kuntaala de kan, u cibagaw ye min kalifa u ma. 

Bolofara 19 : Bɛnkan kɔlɔsilijɛkulu 

Sariyasen 57 : Fan fila mɔgɔw bɛnna a kan, ka kɔlɔsilijɛkulu ni waleyalijɛkulu dɔ sigi nin 

bɛnkan in bolonɔbilalen kɔ bɛn ni fɔkabɛn kama Mali kɔnɔ. 

Sariyasen 58 : SEYƐSIYA / « CSA » (Bɛnkansɛbɛn, basigi ni fɔkabɛn kama), o 

kɔnɔmɔgɔw filɛ : Mali gɔfɛrɛnaman, jɛkulu murutilen minnu b’u bolonɔ bila nin sɛbɛn in na 

ani cɛfɔlaw (Alizeri, Burukina Faso, Murutani, Nizɛri, Cadi, SEDEYAWO / « CEDEAO », 

ONI / « ONU », OSI / « OCI », IYA / « UA », IYE / « UE », ONI / « ONU » bolofara min ka 

baara ɲɛsinnen bɛ lakana ma, o ka lasigidenw ka kan ka ye kɔlɔsilijɛkulu ka baaraw la. 

SEYƐSIYA / « CSA » bɛ se fana, n’a kun bɛ, ka baarakɛla wɛrɛw ni nafolobɔcakɛda wele u 

k’u sendon baara in na. 

Sariyasen 59 : SEYƐSIYA « CSA » ɲɛmɔgɔya bɛ Alizeri bolo, ale min ye cɛfɔlaw ka 

ɲɛmɔgɔ ye ; a dɛmɛbaga ye Burukina Faso, Murutani, Nizɛri ani Cadi ye, olu ye peresidan 

dankanw ye. Kɔlɔsilijɛkulu dagayɔrɔ ye Bamakɔ ye. A bɛ se ka ɲɔgɔnye kɛ  fan wɛrɛ fɛ, n’o 

kun bɛ. A bɛ ɲɔgɔnye kɛ siɲɛ kelen kalo kɔnɔ, a bɛ se ka ɲɔgɔnye balalenw fana kɛ n’a 

kun bɛ. 

Sariyasen 60 : SEYƐSIYA  “CSA”  ka baaraw ye : 

- Fan fila mɔgɔw bɛ bɛnkan labɛnw waleyali, u kɔlɔsili an’u sɛgɛsɛgɛli kɛ, kasɔrɔ a ma 

dankari kɛ MINISIMA ka baara la; 

- ka bolodalisɛbɛn dɔ labɛn bɛnkan labɛnw waleyali kama ani k’a bato; 

- ka bɛnkan labɛnw ɲɛfɔ ni fɔɲɔgɔn kɛra fan fila mɔgɔw cɛ; 

- ka fan fila mɔgɔw cɛfɔ, n’o ni kɛli ka kan; 

- ka gɔfɛrɛnaman dɛmɛ a ka fɛɛrɛ lakikaw ta bɛnkan labɛnw waleyali kama; nin ko ninnu 

fana sen b’o la: 

i. forobacakɛda walanwalannen ni cɛmabɔlenw  ka kε kɔrɔnyanfan fɛ; 

ii. ka sariyaw ta minnu bɛ bɛnkan kɔnɔkow waleyali nɔgɔya; 

iii. baarakɛfɛɛrɛ lakikaw laseli sigidalakodɔnnenw  kɔnɔ, u lataamani kama an’u ka 

baaraw n’u ka sew  waleyali kama; 

iv. fɛɛrɛw tigɛli minnu b’a to demokarasi minɛn kura minnu kofɔlen bɛ bɛnkan kɔnɔ, olu ka 

dɔn sigida la, kɛrɛnkɛrɛnnenya la, wote tɔgɔsɛbɛngafew lakurayali, k’a ɲini mɔgɔw fɛ u 

k’u tɔgɔ sɛbɛn o sɛbɛnw  kɔnɔ walasa u sen ka sɔrɔ kalafiliw la, ani dɛmɛ kɛli ka 

cakɛda kuraw ni  fɛɛrɛ kuraw sigi. 

Sariyasen 61: MINISIMA ni IYA / “UA”  (MISAHELI), OSI / “OCI”, IYE / “UE” ni 

SEDEYAWO / “CEDEAO” ka jɛɲɔgɔnya kɔnɔ, olu bɛ SEYƐSIYA / « CSA » dɛmɛ bɛnkan 

kɔlɔsili n’a waleyali baaraw la. 

Sariyasen 62: SEYƐSYA / “CSA” ka baara waleyali kɔnɔ, a bɛ ɲɛmɔgɔyakulu naani sigi 

senkan minnu bɛ tali kɛ nin barosigikunw kan: “politikow ni cakɛdakow”, “kana ni lakana”, 

“sɔrɔ, seko ni dɔnko yiriwali” ani “ kanbɛnni, kiiriko ani dɛmɛnikow” 

Bolofara 20: Kɔlɔsilikɛla kannabilalen 

Sariyasen 63:  Fan fila mɔgɔw bɛnna a kan, SEYƐSYA / “CSA” ka kɔlɔsilikɛla dɔ sugandi, 

min ka baara bɛ kɛ bɛnkan waleyali kiimɛni ye. 

Kalo naani o kalo naani, a bɛ dantigɛlisɛbɛn dɔ dilan, min bɛ lahidu talenw waleyali ɲɛfɔ, 

lahidu minnu tara bɛnkan kɔnɔ; a bɛ gɛlɛyaw jira, ka gɛlɛyaw kɛbagaw jira, ka laɲiniw kɛ 

fɛɛrɛ tigɛtaw kan. 

Sariyasen 64: kɔlɔsikɛla bɛ dɛmɛ sɔrɔ a ka baara hukumu kɔnɔ. 

YƆRƆ VII : LABƐN  LABANW 

Sariyasen 65: nin bɛnkan in labɛnw n’a farankanw tɛ se ka yɛlɛma ni jɛkulu minnu y’u 

bolonabila a la, bɛɛ ma sɔn a ma, kɔlɔsilijɛkulu ka hakilina sɔrɔlen kɔ. 

Sariyasen 66: Farankanw ye bɛnkan yɔrɔw lakikaw ye wa nafa min bɛ labɛn tɔw la, o nafa 

kelen de b’u fana na 

Sariyasen 67: Nin bɛnkan in waleyali bɛ daminɛ kabini fan fila mɔgɔw ni cɛfɔla b’u bolonɔ 

bila a la don min.  

FARANKAN  FƆLƆ : Furancεwaati 
  

Sanni bεnkansεbεn sariyaw bεε ka sigi senkan, bεn kεra nin furancεlakokεtaw kan. Olu ka 
kan ka kε furancεlawaati kɔnɔ min waleyali bε daminε bolonɔbilali bakurubabεnkansεbεn  
labannen na min bε tali kε bεn na. O waati kuntaala b’a ta kalo tan ni seegin (18) ka taa se 
kalo mugan ni naani (24) ma. 
O furancε kɔnɔ, laɲini ye ka nɔgɔya don dabaliw sigili la senkan ka fɔkabεn kε Malidenw ni 
ɲɔgɔn cε, ka Mali kura sigi senkan, jamana kelen,  demokarasi matarafalen bε min kɔnɔ. 
Nin bεε sababu ye, Ala barika la, bεn ni jεmufanga sabatili ye  ani hadamadenw ka sɔn 
ɲɔgɔn ye siyaw caya ni dɔnkow caya kɔnɔ. 
Furancεwaati  kɔnɔna na, jamanaden minnu bɔra jamana kɔkan k’a sababu kε kεlε ye, olu 
ka seginni ka  kε, k’u ka sigiyɔrɔko an’u ka baarakow ɲεnabɔ ani fana ɲankata ye mɔgɔ 
minnu sɔrɔ, ka dεmε kε ka ɲεsin olu ma. 
 

Furancεwaaati ka laɲiniw n’a kuntaala. 
Bolonɔ mana bila bεnkansεbεn na, Furancεwaati bε dayεlε o yɔrɔnin bεε. O kɔnɔna na, 
sanni sariya talenw ni maracogo  minnu kɔfɔlen bε bεnkansεbεn in kɔnɔ, olu ka latigε an’u 
waleyali ka daminε, dabali kεrεnkεrεnnen minnu bε tali Mali kɔrɔnfεmaraw maracago la, olu 
bε sigi senkan ani k’u waleya. 
O dabaliw kun ye : 

- ka sigasiga bɔ a la pewu ko sariyaw bεna ta minnu bε tali kε jamana jɔsen kuraw sigili n’u 
waleyali la, jɔsen minnu ɲεsinnen bε politikiko,  kanako ni  lakanako, sɔrɔko, 
hadamadenko, seko ni dɔnko, sariyako yiriwali ani jamanadenw Cεlabεnni ma ; 

- ka wote sariyasεbεn lajε k’a kuraya ni yεlεmaw ye walasa, furancεwaati in kɔnɔ, sigidaw ni 
maraw ani jamana kɔnɔ, kalataw ka kε cogoya la min b ‘a to sisan bεnkansεbεn in kɔnɔko 
ka se ka waleya ; 

- ka dabaliw ni labεnnisiraw waleya minnu bε tali kε bεn seginni na, kojugukεw dabilali la, ka 
yεlεma kuraw kε ka ɲεsin kana ni lakanani ma walasa ka kana baarakεlaw ka sew sabati 
kosεbε an’u ka fasodenɲumanya ; 

- ka janto kε kosεbε walasa sɔnni ka kε sariya talenw ma walasa ka dankari binkanni ni 
dantεmεwalew la ani fana ka dansigi dεnkεrεfε ni kojugukε kolokololi la ; 

- ka bεnkansεbεn in waleya sarati talen kɔnɔ. 
Walasa jamana baaraw kana jɔ, jɔsen minnu bε senna taa bε kε ni olu ye fo 

 ka taa se bεnkasεbεnni in kɔnɔkow sigili la senkan. 
- ka ɲεmɔgɔw sigi kɔrɔnfεla kominiw ni sεrikiliw ani maraw kɔnɔ furancεwaati kɔnɔ ; o 

mεεnnenba ka kε kalo saba bolonɔ bilali kɔ bεnkansεbεn in na.U tacogo, u ka baaraw 
bεna latigε fɔkabεn kɔnɔ baarakεɲɔgɔn bεε lajεlen fε. 

- teliya la, ka sariyasεbεnw sigi senkan walasa bεnkansεbεn kɔnɔkow ka se ka waleya; 
- Gɔfεrεnaman bεna dabali bεε tigε walasa, kalo tan ni fila (12) kɔnɔ, Depitebulon ka wote 

sariya kura latigε ; 
- Jεkulu minnu sigira senkan bεnkansεbεn in kɔnɔ, olu bε kalataw baaraw kε maraw ni 

sigidaw la furancεwaati kɔnɔ. O bε kε i n’a fɔ bεnkansεbεn y’a fɔ cogo min. kεwaati sarati 
cayalenba ye kalo tan ni seegin (18) ye. 

FARANKAN 2NAN : kana ni lakanani   
 

1.Furancεladabali minnu bε tali kε kana na 
Baarajɛkulu faamuyalen (SETƐSI « CTS ») sigira senkan, min bɛ Lakana Koɲɛnabɔkulu dɔ 
bolo n’o fana bɛ Bɛn Lakɔlɔsili ɲɛmɔgɔyakuluba kɔnɔ ; o baarajɛkulu bɛ Wagadugu 
Bɛnkansɛbɛn ka Bɛɛjɛlakanabaarakɛkulu Faamuyalen (SETEYƐMUSE « CTMS ») 
taabolow ta ni  dɔ farala o kulu kan Alize sɛtanburukalo tile 16 la san 2014 :  
 
a. Gɔfεrεnaman tɔgɔlacidenw ni Mɔgɔmurutilenkuluw cɛ Kolabɛnnaw ani Yɛrɛkunmabɔlaw 

ka Faraɲɔgɔnkantɔn  sendonni  SETεSI / “CTS”  ani Kɔlɔsili ni sεgεsεgεli jεkuluw (EMƆVU 

/ « EMOVS »)   la, u  bolofara  minnu bε maraw kɔnɔ, olu fana sen b’o la. 

- SETεMUSI labugunnen bε taa a ka baaraw waleyali fε fo ka taa se SETεSI sigili ma 

senkan ; 
- Mali kεlεbolow ni kana Lakanabagaw ka ciden wɔɔrɔ (6) , Mɔgɔmurutilenkuluw cɛ 
Kolabɛnnaw tɔgɔlamɔgɔ saba (3) ani Yɛrɛkunmabɔkuluw ka Faraɲɔgɔnkantɔn tɔgɔlamɔgɔ 

saba (3) bε don SETεSI / ”CTS” la. MINISIMA fana mɔgɔ fila bε don a la (SETεSI ɲεmɔgɔ 

fana b’a la),  Fɔkabɛnna mɔgɔ kelen-kelen ka bɔ Fɔkabɛnkuluw bɛɛ kɔnɔ ani  
diɲεselekennani  kεlεbolo minnu bε yan, nin bεε  tɔgɔlamɔgɔ kelen fana sen bε don. 

SETεSI / “CTS” ka baaraw  ye: 

ˉ Ka mugucidabila kɔlɔsi  fanw cε ; 
ˉ Ka sεgεsεgεli kε ni  dankari bε kε mugucidabila bεnkan na; 
ˉ Ka kana sabatilibaaraw kuraya ani k’u fεsεfεsε ; 
ˉ Kεlεbolow lasigiyɔrɔw, k’olu yɔrɔw ɲini k’u dɔn ani k’u lakodɔn ;   
ˉ Ka dabaliw tigε fεεrεko nasira fε sɔrɔdasiw laseginni na an ka kεlεbolow kɔnɔ . 
b. Fɛɛrɛw Waleyali Koɲɛnabɔjɛkulu (MOKU / “MOC”) sigili senkan ani yɔrɔkɔlɔsilibagaw farali 
ɲɔgɔn kan ka taama-taama.  

-Tile 60 kɔnɔ bolonɔbila kɔ bεnkansεbεn na, SETεSI / “CTS” ka ɲεmɔgɔya kɔnɔ, Waleyali 

Fɛɛrɛw Koɲɛnabɔjɛkulu (MOKU / “MOC”) bɛ bila senkan ani yɔrɔkɔlɔsilibagaw ka 
faraɲɔgɔnkan ka taama-taama ; 

- SETεSI / “CTS” bε bilasiralisεbεn walanwalannen labεn k’a dajira, a kɔnɔmɔgɔw n’a ka 

baaraw bε pereperelatigε. Bilasiralisεbεn in bε kεlεbolofw ni lakanabagaw, Mɔgɔmurutilenw 

cɛ koɲɛnabɔlaw ani Yɛrɛkunmabɔkuluw ka Faraɲɔgɔnkantɔn mɔgɔ hakε pereperelatigε 
MOKU / “MOC” kɔnɔ  ; 
- O fɛɛrɛ in ɲɛnabɔbaga bε kε kɛlɛbolow ni Lakanabagaw ka jalatigiba dɔ ye, o ka dankanw 
bε kε Mɔgɔmurutilenkuluw cɛ kolabɛnnaw tɔgɔlamɔgɔ kelen ye ani Yɛrɛkunlabɔlaw ka 
Faraɲɔgɔnkantɔn tɔgɔlamɔgɔ kelen ; 
- MƆKU ni  diɲεselekenaani kɛlɛbolo minnu sigilen b’a yɔrɔ la, olu b’u bolo di ɲɔgɔn ma ka 
baara kε ; 
- MƆKU ka baara ye  ka yɔrɔkɔlɔsibagaw ka faraɲɔgɔnkan boloda ani k’u bila baara la, ka 
Mali sɔrɔdasiw sendon a la, ani Mɔgɔmurutilenkuluw cɛ Kolabɛnnaw ni Yɛrɛkunmabɔkuluw 
ka Faraɲɔgɔnkantɔn ka mɔgɔ dɔw.  N’a yera ko nafa b’a la ani n’a bε se ka kε, MINISIMA  ni 

diɲεselekenaani kεlεbolo minnu bε yen, olu ka dεmε bε se ka ɲini (o la, MɔKU bε yɔrɔkɔlɔsi 

kεcogow n’a kεwaati jate minε).  Yɔrɔkɔlɔsi taama-taama fɔlɔ ka kan ka kε, a mεεnnenba, 
tile 60 bolonɔbila kɔ bεnkansεbεn na ; 
ˉ MƆKU ka baara ye  fana ka sɔrɔdasi murutilenw ka waleyaw n’u taabolow boloda ani 
k’a waleya  u ka yɔrɔkelennasigi kuntaala kɔnɔ ; 

ˉ Bolonɔbila kɔ bεnkansεbεn na, o tile 60 kɔnɔ, SETεSI “CTS” ni MɔKU “MOC” bεna 

basigili labεnbaaraw  bolodasεbεn dajira  ka ɲεsin Mali kɔrɔnfεla ma. O bolodasεbεn  kɔnɔ 
yɔrɔkɔlɔsi taama-taama jɔyɔrɔ bεna kε belebele ye marifatigiw ka yɔrɔkelensigi matarafali la, 
u lajεrεlen an’u senbɔli kεli la.  Bolodasεbεn ka laɲini bεna kε jantoli ye walasa yɔrɔw kana 
lakolonya lakana nasira fε yɔrɔkelennasigi waati ani kɛlɛ dabilali ka fara mɔgɔ tɔw kan, an’o 
waati ɲε n’o kɔfε. 

 

c. Yɔrɔkelennasigi 
-Tile 30, bolonɔbila kɔ bεnkansεbεn na, SETƐSI “CTS” bɛ faraɲɔgɔnkan ni yɔrɔkelensigi dagaw 
dantigɛ ani kɛlɛdenw ka kɛlɛbila. MINISIMA “MINUSMA” bɛ dagayɔrɔw labɛnw daminɛ ni k’a 
baaraw ban tile 120 sarati kɔnɔ, k’u labila kabini u mana jɔ ka ban. ; 
-  Tile 30, bolonɔbila kɔ bεnkansεbεn na,  baara taabolo min latigεra feburuyekalo tile 18 san 

2014 ka ɲεsin yɔrɔkelennasigi ma, SETεSI “CTS” b’o ɲεnamaya, ani fana, yɔrɔkelennasigi 

daminε waati bε pereperelatigε a fε ; 

ˉ Tile 30, bolonɔbila kɔ bεnkansεbεn na,  jεkulu murutilenw bε sεbεn labεn k’a di SETεSI “CTS” 

ma, sεbεn min bε u ka sɔrɔdasi hakε n’u ka maramafεn hakε dantigε; o bε kε saratiw kɔnɔ 
minnu ɲɛfɔra feburuyekalo tile 18 baaraw taabolow kɔnɔ. 

II. Kεlεkεden kɔrɔw  ladonni jamana kεlεbolow kɔnɔ 
 

- Tile 60, bolonɔbila kɔ bεnkansεbεn na, kεlεden kɔrɔw laseginni baarajεkulu bε sigi senkan ; 
- O baarakεjεkulu mɔgɔw ye kɛlɛbolow ni lakanabagaw tɔgɔlamɔgɔw, Mɔgɔmurutilenkuluw ka 

kolabɛnnaw ani Yɛrɛkunmabɔkuluw ka Faraɲɔgɔnkantɔn tɔgɔlamɔgɔw. Jεkulu in ni 
Bεnkansεbεn in waleyali kɔlɔsili ɲɛmɔgɔjɛkulu b’u bolo di ɲɔgɔn ma ka baara kε ;  

- Jamanakuntigisariyasεbεn bεna baarakεjεkulu kɔnɔmɔgɔw pereperelatigε, u ka baaraw ani a 
lataamacogo. Jεkulu in bεna baara kε jamanakuntigi ka ɲεmɔgɔya kɔnɔ. O de bεna mɔgɔ 
faamuyalen sugandi, a ka c’a la, bεε sɔnnen bε mɔgɔ min ye walasa o ka kε jεkulu in kuntigi 
ye; 

- Tile 90, bolonɔbila kɔ bεnkansεbεn na, koɲɛnabɔjɛkulu min bɛ kɛlɛden lasegin kɛlɛbolo kɔnɔ 
ani Bulonba min ɲεsinnen bε ƐRI-ƐSI-ƐSI / “RSS” ma, olu bε jε ka saratiw sigi senkan, kεlεden 
kɔrɔw bɛ ta sarati minnu kan, u hakɛ n’u bɛ ta sira minnu fɛ jamana baaraw la ; kɛlɛbolo ni 
lakana cakɛdaw bɛ o baaraw la ani a jalakow ɲɛnabɔli; 

- O kama, kεlεden murutilenw b’u ka sɔrɔdasi  lasegintaw bεε lajεlen tɔgɔw sεbεn. Gɔfεrεnama 
bε dabali sigi senkan walasa ka laseginni in kε sarati kɔnɔ min tε tεmε kalo wɔɔrɔ (6) kan i n’a 

fɔ bεnkansεbεn y’a fɔ cogo min. Baara bε kε Laseginnijεkulu ka kɔlɔsili kɔlɔ ani εRI-εSI-εSI / 

“RSS” Bulonba  ;    

- Laseginnijεkulu ni εRεSIYεSI (RSS) Bulonba ka baarakεɲɔgɔnya kɔnɔ, a bε jaladicogo ni 

jɔyɔrɔyεlεma baara kε minnu bε dajira kolatigεbagaw la. Kεlεden murutilenw cεla, minnu tun ye 
jalatigibaw (ofisew) ye, n’olu bε lasegin, olu ka jala dɔgɔyalenba bε kε u ka jala kɔrɔ ye. Minnu 
tε sarati fɔlenw dafa ani minnu ka laɲini tε laseginni ye, eretεrεti musakaw bε yamaruya olu ye.  
 

III. Tɛmɛsira yaasa kɛlɛdenw ka maramafɛnw bila,k’u senbɔ kεlε la ani k’u bolo don baara wɛrɛ 

la (DEDEYεRI / “DDR”) 

 Tile 60, bolonɔbila kɔ bεnkansεbεn na, kεlεbila, ni kɛlɛdenw bolo donni baara wɛrɛ la 
(DEDEYƐRI / “DDR”), o baarajεkulu bε sigi senkan. 
 

- Jεkulu in ni Bεnkansεbεn waleyali kɔlɔsilijεkulu b’u bolo di ɲɔgɔn ma ka baara kε ; 
- Jamanakuntigisariyasεbεn bεna jεkulu in kɔnɔmɔgɔw pereperelatigε, u ka baara ani jεkulu in 
lataamacogo. Jεkulu in bεna baara kε jamanakuntigi ka ɲεmɔgɔya kɔnɔ.O  bεna mɔgɔ 
faamuyalen sugandi walasa o ka kε jεkulu in kuntigi ye; 

- DEDEYεRI / “DDR” koɲɛnajεkuluw bεna kε politibaara kulu wasalen dɔ ye ani baarakεjεkulu 

faamuyalenw, minnu bɛ jɛ ka baara kɛ an’u bolofara minnu bɛ sigi maraw kɔnɔ ; 
- Koɲɛnabɔjεkulu faamuyalen bolofaraw mɔgɔw bε kε mɔgɔ faamuyalenbaw ye ani sɔrɔdasiw 
ni kana tigilamɔgɔw, kolabɛnnaw ni “Pilatifɔrɔmu” tɔgɔlamɔgɔw, ani minisiriso dɔw, ani sigidaw 
tɔgɔlamɔgɔw ; 

- Tile 120, bolonɔbila kɔ bεnkansεbεn na, DEDEYεRI / “DDR” jεkulu ni bεnkansεbεn waleyali 

kɔlɔsilijεkulu ka baarakεɲɔgɔnya kɔnɔ, DEDEYεRI / “DDR” kama, bɛɛ sen bɛ min na, o bε 

baarabolodasεbεn jɔnjɔn labεn bεε bε diɲε ni min ye, o bolodali in bε tali kε musakakow fana 
na; 

- DEDEYεRI / “DDR” jεkulu bε dεmε sɔrɔ fεεrεko siratigε la ka bɔ MINISIMA yɔrɔ ani 

baarakεɲɔgɔn wεrεw. 
 

IV. Kɛlɛbolow ni lakanabagaw walanwalanni kokura ka taa sigidaw la 

Tile 60, bolonɔbila kɔ bεnkansεbεn na , MƆKU / “MOC” (bɛ tɛmɛ SETEYεSI / ”CTS” ka sira fɛ) 

bɛ baarabolodasεbεn dajira Bεnkansεbεn waleyali kɔlɔsilijεkulu ka Baarakεjεkulu bolofara la 
kanako la, baaradolodasɛbɛn ani waatiboloda jɔnjɔn min bε tali kε kɛlɛbolow ni lakanabagaw 
labɛnnen kura walanwalanni na Mali kɔrɔnfɛla la. 

ˉ O baarabolodasεbεn n’a waleyali saratiw, olu sinsinnen bε baarabolodasεbεn wεrε waleyali 
kan, n’o ye kana labεnw ye, minnu ka kan ka kε kɔrɔn fε, n’u b’u janto  sigida n’a lamini na, 
siranɲεkow ani haminakow, minnu bε tali kε kanako la ; 

ˉ Sɔrɔdasikulu minnu mana labεn k’u bila ka taa baaradaw la, u ka baarakεminεnw dafelen bε di 
u ma, wa u doni mumε bε ta Mali jamana  ɲɛmɔgɔw fε musakako nasira fε ; 

ˉ Kɛlɛbolow ni lakanabagaw labɛnnen kokura, olu walanwalanni bɛ kɛ ka jamakuluw ka lakana 
sabati ani jamana kɔnɔna basigi, jamana ka kelenya dansigi, jamana dancɛw kɔlɔsili ani  jama 
hawujalaw kɛlɛli. 
 

V. Yεlεma kuraw donni jamana lakana baara taabolow la 

a.  Tile 60, bolonɔbila kɔ bεnkansεbεn na, jamanakuntigisεbεn min bε tali εRI-εSI-εSI / (RSS) 

Bulonba sigili la, yεlεma bε don o kɔnɔko la walasa ka dɔ fara kεlεbolo murutilenw tɔgɔlamɔgɔw 
hakε kan, minnu bolonɔ ka kan ka bila bεnkansεbεn na, ani jamajεkuluw kelenkelenna bεε 
lajεlen. Bεε lajεlen bε bεn yεlεma kεtaw kan an’u waleyali bolodalisεbεn ; 

ˉ Tile 90, bolonɔbila kɔ bεnkansεbεn na,  εRI-ɛSI-εSI  ka bulonba  / “CN-RSS” bε mɔgɔ 

walima jεkulu faamuyalen bila ka sεgεsεgεli kε kεlεboloko ni kanako kan, o bε kε ni 
baarakεɲɔgɔnw ka dεmε ye, dugumɔgɔw sen bε don a kumaw la, walasa ka yεlεma taabolo 
jɔnjɔnw  jate minε ; 

ˉ εRI-ɛSI-εSI Bulonba / “CN-RSS” bε kana baarakεla bεε lajεlen ka baaraw pereperelatigε ; 

n’o bε kε, janto bε kε yɔrɔ dugukolow sigicogo danfaraw la bonya (dugubaw, dugumisεnw, 
wulakɔnɔnaw, saharakungow, bolimafεnw taasiraw, tεmεsira kεrεnkεrεnnenw minnu fε tεmεni 
ye wajibi ye,ani dancεlakεnεw). Nin bεε bε kε ka sinsin kε laɲiniw fana kan (dugumɔgɔw 
lakanani, kiirisariya, mɔgɔminε ani sariyalaɲangiliw waleyali, kungotiɲεwalew kεlεli, hadamaden 
se tε wale minnu na, lakananibaaraw, tiɲεjirawalew faraɲɔgɔnkanni, sεgεsεgεliw, jamana 
dugukolo lakanani, dancεw tɔpɔtɔli, kunnafoniɲini, kana baaradaw tɔpɔtɔli n’a kɔlɔsili, adw…) 

ˉ εRI-εSI-εSI (RSS) Bulonba bε a cεsiri kεlεbolow ni kana baaradaw sεgεsεgεli n’u kɔlɔsili 

sabatiko la fan bεε, faabaw kɔnɔ ani sigidaw la. A b’a cεsiri fana walasa sariyaw ka labato. 
 

  b. Jamana kɔnɔ polisi kura sigili senkan 
Kalo 12, bolonɔbila kɔ bεnkansεbεn na,  jamanakuntigisariya bε ta min bε  jamana polisi 
taabolo kura sigi senkan ani k’a ka baara pereperelatigε.A bε pereperelatigεli kε fana polisi 
taabolo kura in ni kana cakεda tɔw ni ɲɔgɔn cε. A b’a baarada labεncogo dantigε, ka mɔgɔw 
tali saratiw jate minε, k’a kalanko ɲɛɲini, ani fana a bɛ siri sannacakɛda min na, an’a mara ni 
sεgεsεgεli kεcogo. 
 

c.Sigidakɔnɔna lakanako hakilijakabɔ ɲɛmɔgɔyajɛkulu ( SESEYεLεSI « CCLS ») sigili senkan  

  
Tile 60, bolonɔbila kɔ bεnkansεbεn na, Sigidakɔnɔna lakanako hakilijakabɔ ɲɛmɔgɔyajɛkulu 

( SESEYεLεSI / « CCLS ») bε sigi senkan jamanakuntigisεbεn fɛ k’a fɔlɔ maraw kɔnɔ, ani 

kominiw kɔnɔ kɔfε (SESEYεLεSI / « CCLS » kelen bε sigi mara kelenkelenna kɔnɔ, a dagayɔrɔ 

bε kε mara faaba ye ;  SESEYεLεSI kelen bε sigi komini kelen o kelen kɔnɔ) ; 

ˉ SESEYεLεSIW / « CCLS » mɔgɔw ye kana ni kiiriko tigilamɔgɔw ye sigidaw la, ani polisi 

taabolo kura tɔgɔlamɔgɔw, sigidaw tɔgɔlamɔgɔw, sigidaw la laadalaɲεmɔgɔw, diinεmɔgɔw, 

jamajɛkuluw  mɔgɔ dɔw, musotɔnw ni denmisεntɔn sen b’o la. SESEYεLεSIW . / « CCLS » b’u 

fɛlaw n’u ka ladilikanw di sigida ɲɛmɔgɔw ma ani lakanabagaw ; u b’u sendon 

kunnafonifalenfalen na, ni ka mɔgɔw son hakili la ani ka sigidalamɔgɔw ka haminankow jate 
minɛ na. 

- SESEYεLεSI bε tɔnsigi kε, a dɔgɔyalenba ye siɲε kelen ye kalo kɔnɔ walasa ka kiimεni kε 

kanako kan walasa ka ko kεtaw dajira. 
 
 
FARANKAN  3NAN : Baaraw ni porozε kɛtaw sɔrɔko, hadamadenyako ani seko ni dɔnko 
yiriwali siratigε la Mali kɔrɔnfεmaraw la waati surun, mankan ani kuntaala jan kɔnɔ. 
1.Waatifurancεla dabaliw 
 

I n’a fɔ, a jiralen bε bεnkansεbεn  tigεda wɔɔrɔnan (VInan) kɔnɔ cogo min ka ɲεsin 
Furancεwaati ma, nin baaraw ni porozεw dantigɛra fan fila mɔgɔw fε ; u ka kan ka waleya teliya 
la k’a bɔ-bɔ ɲɔgɔn kɔ u nafa bonya fɛ, ka ɲεsin mɔgɔw ma, degunba ye minnu sɔrɔ Mali 
kɔrɔnfεkεlε sabu la. 
 

1. Lakɔlikalanko ni baaradegekalan 
ˉ Ka san 2014 -2015 kalandayεlε labεn Gawo ani Tumutu ni Kidali maraw kɔnɔ ; 
ˉ Ka kalanyɔrɔw kunkankunnafoni bεε lajεrε dafa mara kofɔlen ninnu bεε kɔnɔ ; 
ˉ Ka ni kura don kalandenw ka dumuniyɔrɔw la kalanyɔrɔ 314 la kabini kalansow bε dayεlε 

yɔrɔnin min na, o bε kε ni dumuniw ni minεnw laseli ye yɔrɔw la ;  
ˉ Ka barika don kalanyɔrɔw lataamani na ni nin waleyaw ye : 
• Ka kalanyɔrɔ tiɲεnen ladilan ; 
• Ka kalankεminεnw lase kalanyɔrɔw la (tulonkɛminεn sen b’o la) ; 
• ka lakɔlikaramɔgɔw seginni lateliya Gawo ani Tumutu ni Kidali maraw kɔnɔ ni ladiyalifεεrε dɔw 

ye ; 
ˉ lakɔlidenw minnu ye se sɔrɔ san 9nan ɲɔgɔndan na (n’o ye “Dεfu” ye) Gawo ni Tumutu maraw 

la, k’olu bεε ka kalanyɔrɔko ɲεnabɔ ; 
ˉ ka lakɔlikaramɔgɔ minnu bε saratisigibaara la, k’olu ta baara la furancε in kɔnɔ ; 
ˉ ka waatilatεmεkalanyɔrɔw sigi senkan ka minεnw bila u kɔnɔ ; 
ˉ lakɔliden minnu ye BAKI / ”Bac” sɔrɔ, k’olu tɔgɔw sεbεn sannakalanso la ni ka jɔ u ka musakaw 

kɔrɔ ; 
ˉ ka dugumɔgɔw lafaamuya, k’u wuli ka jɔ walasa u ka dɛmɛ don denmisεnw, kεrεnkεrεnnenya la 

npogotiginin,  seginni na lakɔliw la duguw kɔnɔ, degun sɔrɔ la yɔrɔ minnu na; 

ˉ ka sεnε ni baganmara baaradegekalanyɔrɔ dɔ sigi senkan  ani ka minεnw lase u kɔnɔ Kidali ni 
Tumutu ; 

ˉ ka baaradegekalanyɔrɔ labɛn kura ye, sɛnɛ yiriwali kama Gawo saheli kɔnɔ. 
 
 

2. Kεnεyako 
ˉ ka dɔ fara dɔgɔtɔrɔsow ka sew kan ( Sεsikɔmuw / “CSCom”, Seserεfuw / “CSRef”, ani maraw 

kɔnɔ dɔgɔtɔrɔsobaw) ; k’o kɛ ni : 
• Baarakεminεnw ni furaw laseli furakɛli kama o yɔrɔ la,  
• Kεnεyaso minnu ka baara jɔlen don Gawo ani Tumutu ni kidali maraw la, k’olu ladilan ka 

baarakεminεnw bila u kɔnɔ ; 
ˉ kεnεya tigilamɔgɔ minnu wullila ka bɔ u ka baarakɛyɔrɔw la k’a sababu kε kεlε ye, k’olu ka 

seginni labεn. O bε kε ni ladiyalifεεrεw ye ,i n’a fɔ ka dɔ fara u ka kalosara kan, ani ka dεmε don 
u ma sigi ka nɔgɔya, ni k’u lakanani dabaliw sigi senkan ; 

ˉ ka kεnεya baarakεla  dɔw ta saratisigibaara la, k’u bila kεnεyasow la ka dεmεdon baarakεla tɔw 
ma walasa dugumɔgɔ bεε lajεlen ka se ka furakεli sɔrɔ nɔgɔya la ; 

ˉ ka don dɔw bila furakεli kεrεnkεrεnnenw kama (dusukundimi furakεli, ɲεdimi, “opereli”). O bε kε 
maraw dɔgɔtɔrɔsow la jamana dɔgɔtɔrɔ faamuyalenw fε ; 

ˉ ka kεnεyasow lasɔrɔli nɔgɔya dugumɔgɔw bolo, o bε kε ni dεmε ye wariko la, ka ɲεsin 
dεsεbagatɔw ma ani mɔgɔ minnu bɔra kɔkan ka na ni se si t’u ye ; 

ˉ ka barika don fεεrεw la minnu bε tali kε banakunbεn ni banafurakε la furakεlijεkuluw fε, minnu 
bε taama ka taa sigidaw la ; 

ˉ ka fεεrεw sigi senkan minnu bε tali kε farikololajε la banako nasira fε, banabaatɔ dɔw bilali ka 
taa dɔgɔtɔrɔsobaw la, ani ka dεmε don denmisεnw ma baloko la, balokodεsε damatεmε bε 
denmisɛn minnu na ; 

ˉ ka fiɲεbanaw kɔlɔsili matara mara saba kofɔlenw kɔnɔ ni dabali jɔnjɔnw ye ; 
ˉ ka baaraw daminε minnu bε tali kε kεnεyaso saba jɔli la kinw kɔnɔ Gawo, Tumutu ani 

Kidali.Kεnεyaso ninnu kɔnɔ dεmε bε don dugumɔgɔw ma walasa k’u ka furakεliw nɔgɔya. 
 

3. Jiko 
ˉ Ji sɔrɔyɔw minnu tiɲεnen don, k’olu ladilan (pɔnpekɔlɔnw, baganminkɔlɔnw) 
ˉ ka pɔnpekɔlɔn dɔ sen Kidali ; 
ˉ ka pɔnpekɔlɔn dɔ sen Gawo ; 

ˉ ka kɔlɔn ni jibonton dɔ sen Tumutu ; 
 

4. Ka ni kura don sigidaw ka sɔrɔsiraw la 
ˉ ka dεmε kε dugumɔgɔw ye sεnε ni baganmarako siratigε la. O dεmε taabolow ye : 
ˉ Ka ni kura don baaraw la, minnu bε tali kε duw ni dugumɔgɔw ka cikε la ; 
ˉ Ka baganw ka banakunbεnfurajiw dili an’u furakεli kanpaɲiw labεn ; 
ˉ Jidonmansin minnu bε sεnεdugukolo labεnnenw kan n’u tε baara kε, k’olu ladilan ; 
ˉ Ka nafasɔrɔbaaraw sigi senkan musow ni denmisεnw ye sεnε, baganmara,  

   jagomisεn, mɔnni ani bololabaara siratigε la. 
Baaraw waleyali saratiw : 
- Gɔfεrεnaman ye lahidu ta ka nin baaraw ni porozε kofɔlenw waleya jεlenya kɔnɔ ani 

baarakεɲɔgɔnw ka bolodiɲɔgɔnma kɔnɔ. Dugumɔgɔw fana sen bε baara bεε lajεlen na ; 
- Gɔfεrεnaman ye lahidu ta  ka nafolo ni baarakεlaw  bila baaraw ni porozεw waleyali kama, a bε 

se ka dεmε ɲini diɲε dεmεdonnaw fɛ ; 
- Kɔlɔsilijɛkulu bolofara min ɲεsinnen bɛ « Hadamadenya, sɔrɔ ani seko ni dɔnko yiriwali » 

Baarakɛjɛkulu ma, o bε baaraw ni porozεw waleyali kɔlɔsi, k’u kiimɛ waati ni waati. Baarajεkulu 
mɔgɔw bεna kε, fanw tɔgɔlamɔgɔw ni Fɔkabεnna. Fanw tɔgɔlamɔgɔ bε kε  mɔgɔ kelen de ye. A 
bε se ka dεmε ɲini mɔgɔ fε min ka dεmε bε baara nɔgɔya.. A bε kiimεnitɔnsigiw kε, o bε kε 
Fɔkabεnna ka laɲini kɔnɔ ; 

- A ɲininen bε diɲεselekenaani tɔnbaw fε u k’u jeniyɔrɔ fin n’u ka dεmε ye baaraw ni porozε 
ninnu waleyali la ; 

- Gɔfεrεnaman bɛ lahidu kɛrɛnkɛrɛnnen ta, mɔgɔ laafulenw lakanani, u dɛmɛni n’u ka ɲɛtaa 
kama i n’a fɔ denmisεn minnu ye dutigiw ye, falatɔw, denmisεn hakilitiɲεnenw, cεsamusow, 
muso dutigiw, denmisεn minnu bɛ yɛrɛmabila la, farikolo ni hakili la lujuratɔw, ani dɔwεrεw. 

- Baaraw ni porozε waleyataw  ni baara teliman bolodalen minnu bε senna n’u bε tali kε 
hadamandenw haminakow nɔgɔyali la, tε ɲɔgɔn degun.  Olu ye baaraw ye, minnu bε tali kε 
sɔrɔ yiriwali la, ka caman bɔ faantanya la walasa diɲεselekenaani tɔnba ye laɲini minnu kɛ ka 
taa san 2015 yiriwaliko nasira fε, olu ka se ka tiimε. 

- Fan bɛɛ mɔgɔw b’u yεrεminε waleya kεlɛli la, waleya min bɛ se ka baaraw ni porozεw kεli 
yoboyaba walima k’u bali. 

- Fan bɛɛ mɔgɔw b’u kandi k’a to jamana ka baarakεlaw, baara dilen bɛ mɔgɔ minnu ma ani 
hadamadenyakow baarakɛlaw, olu ka se ka yɔrɔw lasɔrɔ kasɔrɔ gεlεya foyi ma don a la ni k’u 
lakana. 

II. Dabali tigεtaw  kuntaala  mankan ni kuntaala jan kɔnɔ 
Yiriwali fεεrε kεrεnkεrεnnen min kofɔlen bε bεnkansεbεn tigεga naaninan (VInan) kɔnɔ, n’o bε 
tali kε Kɔrɔnfεla yiriwali la sɔrɔ, hadamadenya ani seko ni dɔnko siratigε la, o hukumu kɔnɔ, 
baarabolodalen kεrεnkεrεnnenw minnu bε tali kε san caman nan, olu bεnan labεn. Baara minnu 
bεna kε, olu de bεna walanwalan ni cogo la : 
Togodaw yiriwali, dunkafa sabatili ani sigida n’a lamini lakanani sira fɛ, baara minnu bεna kε, 
olu filε : 

- ka dεmε kε ka ɲεsin sumansilabεnnaw, angεrεdilannaw ani sɛnɛ kεfεn tɔw dilanbagaw ma ; 
- ka dεmε kε ka ɲεsin baaraɲɛdon cakεda ma walasa u ka se ka si ɲumanw dilan falenfεnko ni 

baganko siratigε la ; 
- ka baganfurakε yiriwa ni baganfurakεyɔrɔw ladilanni ye maraw kɔnɔ ani sigidaw la ; 
- ka baganfurakεyɔrɔw jεnsεn kosεbε mara kelenkelenna kɔnɔ ; 
- ka baarakεminεnw ni bolifεnw lase baganfurakεyɔrɔw la ani ka dεmεdon walasa kεlε ye 

baganfurakεdɔgɔtɔrɔ minnu wuli ka bɔ u nɔ na, olu ka se ka segin ; 
- ka jɛgɛmarakɔninw, jɛgɛmarasansaraba fogontaw yiriwa ani jɛgɛ bilali babolow la ; 
- ka dumuni lase mɔgɔw ma, balodεsε kɔlɔlɔw ka jugu mɔgɔ minnu ma kosεbε,; 
- ka dɔ fara jamana ka dabali tigεtaw kan walasa a se k’a jeniyɔrɔ fin dεmε na ka ɲεsin 

dεsεbagatɔw ma nin balodεsε juguman kɛra. 
- ka barika don lasɔminifεεrεw la walasa  gεlεya dɔw ka se ka kunbεn baloko sira fε ; 
- ka barika don sew la, jamana ka sumanmara ani komini kɔnɔ sumanmara la ; 
- ka balo lase dεsεbagatɔw ma minnu ka degun ka bon kosεbε ; 
- ka nɔgɔya don taakasegin na sumansεnεyɔrɔw ni yɔrɔ tɔw cε balokodεsε bε minnu na ;   
- ka dεmε kɛ baganw labugunni n’u sannifeere la; 
- ka cεncεn tonni kεlε Ba Jaoiba  n’a bolofaraw kɔnɔ, dalaw, kɔw ani jibolisiraw; 
- ka jiriw turu baw ni kɔw dawolow la ; ka suguya kεrεnkεrεnnenw  turu dɔgɔ jenitaw bε bɔ minnu 

na ani jiribaarataw ; 
- ka kungosogow n’u dagayɔrɔw lakana walasa ka yɔrɔlayaala (« turisimu ») sɔrɔ yiriwa ;   
- ka tɔnkεlε don ba la ; 
- ka dεmε kε ka ɲεsin ɲinini ma sεnε ni baganmara siratigε la. 
     Togodabaaraw sɔrɔ yiriwali siratigε la, baara minnu bεna kε, olu ye: 

ˉ ka denmisεnw ni musow  an’u ka tɔnw labεn k’u sendon sɔrɔ baaraw la jamakuluw ka 
kɛnyɛrɛye hukumu kɔnɔ ; 

ˉ ka nafasɔrɔbaaraw yiriwa  denmisεnw ni musokuluw ye ; 
ˉ ka dεmεdon baarada mankanninw sigili la senkan sigidaw la walasa ka sɔrɔ sabati sigida la ani 

ka baarako nɔgɔya ; 
ˉ ka dɔ fara denmisεnw ni musow ka sew kan n’u bɛ tali kε sigida makoɲεfεnw n’a haminakow 

kan; 
ˉ ka dεmε kε ka ɲεsin “koperatifuw” ni cakεdaw ma, minnu bε se ka baara di mɔgɔw ma, o dεmε 

bε se ka wari walima fεn wεrε ye min bε tali kε sigida haminakow la. 
ˉ ka kalan kε mɔgɔw kun ani ka dεmε don walasa dɔ ka fara yɛrɛyebaarakɛlaw ka sew kan. O 

dεmε ɲεsinnen don mɔgɔw ma minnu yεrε ye nafasɔrɔbaara sigi senkan ; 
ˉ ka bololabaarakεlaw dεmε n’u labεnko ɲuman walasa u ka se ka nafaba sɔrɔ u ka baaraw la; 
ˉ ka bololabaarakεlaw ka yɔrɔ kεrεnkɛrεnnenw ( bugufiyεw) jɔ Mali kɔrɔnfεmara bεε la ; 
ˉ ka dabali tigε walasa juru ka sɔrɔ ani baarakεminεnw ; 
ˉ ka fɛn falenfalen kεnεw sigi senkan, ani dɔgɔfiyɛw (“fuwari”) fankelenfɛjamanaw ka 

donɲɔgɔnna kama ; 
ˉ dεmεniporogaramu labεnni ka ɲεsin baarada mankanninw sigili la senkan denmisεn minnu 

tilala kalan na  ani musow  tɔgɔla ani porogaramu wεrε fana bε sigi senkan ka ɲεsin 
denmisεnw ma. O porogaramu kun ye ka baaradegekalan kε denmisεnw kun minnu ma se ka 
kalan laban ani minnu ma don kalan na,  ka tila ka dεmε kε u ye walasa u ka se ka baara kε u 
yεrε ye sigidaw la.  

ˉ Ka dɔ fara bololabaarakεlaw  ka sew ni baara ɲuman kan bololabaaradaw  yiriwali ni 
baaradegekalan ye  ; 

ˉ ka nafasɔrɔbaaraw sigi senkan; 
ˉ baara tε taa fεn minnu kɔ, k’olu sɔrɔli nɔgɔya ani ka dabaliw tigε walasa sannifeere fana ka 

nɔgɔya  ;  
ˉ ka nafasɔrɔsiraw yiriwa minnu bε tali kε seko ni dɔnko la, ɲεnajεw ani seko ni dɔnko 

bololafεndilannenw ;  
ˉ ka barika don jurumisεndoncakεdako la ;    
ˉ ka barika don dugujukɔrɔnafolobɔ la an’a nafabɔli kɔrɔnfεmaraw la. 

 

Sirabaw dilanniko la, kεtaw ye : 
Nin sirabaw bε dilan : 

• Kidali ni Gawo ani Tumutu bila Saraha Siraba la ; 
• Gawo - Burεmu - Tawusa  
• Burεmu - Kidali ; 
• kidali - Timiyawini (Alizeri dancε la) ; 
• Anefisi - Tesaliti  - Bɔrɔdizi Bazi Mɔkutari ; 
• Kidali - Menaka ; 
• Ansɔngo  - Menaka  - Anderanbukani ka taa an ni Nizεri dancε la ; 
• Goma kura - Tumutu  ; 
• Duwanza - Tumutu  ; 
• Duwanza )- Gawo (ladilanni) ; 
• Gosi - Guruma - Ararusu  
• siramisεn  Bore - Koriyanze - Aka 
•  siramisεn   Muniya - Jafarabe  - Ja -Tεnεnku - Yuwaru ; 
• siramisεn  Andelimani  ka taa an ni Nizεri dancε la ; 
• siramisεn   Ansɔngo  - Tesiti ka taa an ni Burukina dancε la ; 
•   Lere - Fasala. 

ˉ pankurunjiginyɔrɔw dilanni Kidali, Tasaliti, Tawudeni, Menaka ani Gundamu  ; Gawo  ta ye 
ladilanni ye ; 
ˉ ka tilelakuransow ani gazuwalimansin kuransow dilan nin yɔrɔw la: Tumutu, Gundamu, Dire, 
ɲafunke, Gawo, Menaka, kidali, Tesaliti, Guruma Arawurusi, Ansɔngo, Tinesako, Abeyibara, 
Burεmu, Duwanza, Tenenku, Yuwaru ani Lere. 
ˉ ka Kɔrɔnfεla mara sabaw siri saharajamanaw ka gazitɛmɛsira poroze la. 
ˉ ka jikankurunjɔyɔrɔ labεn Banba, Dire ani Yuwaru. 
 

Nɔgɔba donni kama hamadenya sabatisiraw la, baara minnu bεna kε, olu ye : 
- ka taa ni baaraw ye, minnu bε tali kε dɔgɔtɔrɔso tiɲɛnenw na, ani ka kuraw jɔ ka 
baarakεminεnw bila u kɔnɔ; 
- ka dɔgɔtɔrɔsoba jɔ Kidali ni Menaka; 
- kalanden minnu bε  kɔrɔn fε, ka nɔgɔyaba don  olu ka kalan dɛmɛni wari (“burusiko”) la ; 
- ka barika don furakεli nɔgɔyali la saharajamana kɔnɔ ;  o la, ka to ka furakεlijεkuluw bila ka taa 
banakunbεnfurakεli ni banaw furakε  a yɔrɔw la; 
- ka dabaliw tigε walasa furakεli fεεrε kura ka kε dɔgɔtɔrɔsow la ani ka furakεli kunfɔlɔw ka sɔrɔ 
sigida la ; 

- ka lakɔliso kuraw jɔ Tumutu ni Gawo ni Kidali maraw la i n’a fɔ lakɔlisojɔyɔrɔw  jateminεsɛbɛnw    
y’a boloda cogo min ; 
- ka dεmεdon walasa lakɔlidenw ka dumunikεyɔrɔw ka baara kε a cogo la ; 
- karamɔgɔ  ɲumanw ka  lakɔlisow  labɔ ; 
- kalandenw ni karamɔgɔw ka kalankεminεn dafalenw sɔrɔ ; 
- ka kunnafoni ni lafaamuyaliporogaramu sigi  walasa denmisεnninw  ka kalan laban, 
kεrεnkεrεnnnenya la musomanninw ; 
- ka barika don iniwεrεsite bolofaraw jɔli la kɔrɔnfεmaraw la ni kalan suguyaw ye minnu bε tali kε 
mara kofɔlenw kelenkelenna haminakow la ; 
- ka barika don sanfεkalan yiriwali la kɔrɔnfεmaraw la  ni kalansoba dɔw jɔli ye ; 
- ka kidali, Tumutu ani Gawo  baaradegekalanyɔrɔw ladilan ; 
- ka foroba cɛmancɛ kalanyɔrɔ “lise tεkini” dɔ jɔ mara kofɔlenw kelenkelenna na; 
- ka baaradegekalanyɔrɔ dɔ jɔ mara kofɔlenw sεrikili kelen o kelen na ; 
- ka ji saniyalen lase dugumɔgɔw ma, se tε minnu ye ni gεlεya kunbɔra ; 
- ka ni kura don « worobineko » la Gawo dugu kɔnɔ ; 
- ka ni kura don « worobineko » la Tumutu dugu kɔnɔ ; 
- ka kanali sen ka bɔ Eseri ka taa Ini Tebizazi ka taa Kidali. 
 

Seko ni dɔnko ye, baara bolodalenw, olu ye :  
- baarada minnu bε maraw ni sεrikiliw kɔnɔ, k’olu ladilan ani ka dεmε kε u ye ; seko ni dɔnko so 
minnu bε Tumutu ni Gawo ani Esuku, olu fana bε ladilan ani k’u dεmε ; 
- ka barika don ɲinini na dakunw kan, minnu bε tali kε seko ni dɔnko la, halalafεnko, seko ni 
dɔnko nafasɔrɔsiraw sabatili la ; 
- ka barika don seko ni dɔnko baarakεlaw ka donɲɔgɔnna n’u ka hakilifalenfalen na  ni walew 
kurayali ye kɔrɔnfεmaraw la i n’a fɔ dɔgɔkunkelenɲεnajεw an’u ɲɔgɔnnaw.  

